ՀԻՄՆԱՎՈՐՈՒՄ

«Հայաստանի Հանրապետության կառավարության 2008 թվականի հուլիսի 3-ի 
N 692-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման անհրաժեշտության

	1. Իրավական ակտի անհրաժեշտությունը (նպատակը)

	«Հայաստանի Հանրապետության կառավարության 2008 թվականի հուլիսի 3-ի 
N 692-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունումը պայմանավորված է Հայաստանի Հանրապետության արտաքին գործերի նախարարության աշխատակազմի առավելագույն թվաքանակի 10-ով ավելացման անհրաժեշտությամբ, որի նպատակն է նախարարության համակարգի համալրումը ՀՀ ԱԳՆ դիվանագիտական դպրոցի նոր` լավագույն շրջանավարտներով: 

	2. Ընթացիկ իրավիճակը և խնդիրները

	«Հայաստանի Հանրապետության կառավարության 2008 թվականի հուլիսի 3-ի 
N 692-Ն որոշման համաձայն ՀՀ արտաքին գործերի նախարարության աշխատողների առավելագույն թվաքանակը 248 է, որից 220-ը` կառուցվածքային ստորաբաժանումներում:  ՀՀ արտաքին գործերի նախարարության դիվանագիտական դպրոցի լավագույն շրջանավարտները 2011թ. համալրել են նախարարությանը հատկացված 10 լրացուցիչ հաստիքները, որի ֆինանսավորումը նախատեսված էր 2011 թվականի ՀՀ պետական բյուջեով: Նշված դպրոցի նոր` լավագույն շրջանավարտներով ՀՀ ԱԳՆ համակարգը համալրելու համար անհրաժեշտ է ՀՀ ԱԳՆ աշխատողների առավելագույն թվաքանակն ավելացնել 10-ով: 

	3. Տվյալ բնագավառում իրականացվող քաղաքականությունը

	Հայաստանի Հանրապետության արտաքին գործերի նախարարության առջև դրված խնդիրների պատշաճ և արդյունավետ իրականացումը կախված է անհրաժեշտ մասնագիտական ռեսուրսների առկայությունից: Այդ նպատակով 2010 թվականից գործում է ՀՀ ԱԳՆ դիվանագիտական դպրոցը, որն իրականացնում է դիվանագիտական կադրերի պատրաստումը և ապահովում է դիվանագետների սերնդափոխությունը` երիտասարդների համար պատշաճ դիվանագիտական կրթություն մատուցելով: ՀՀ արտաքին գործերի նախարարության դիվանագիտական դպրոցի լավագույն շրջանավարտները 2011թ. համալրել են նախարարությանը հատկացված 10 լրացուցիչ հաստիքները, որի ֆինանսավորումը նախատեսված էր 2011 թվականի ՀՀ պետական բյուջեով: 


ՀՀ կառավարության որոշմամբ պահանջվող նոր հաստիքների ֆինանսավորումն արդեն իսկ նախատեսված է 2012 թվականի ՀՀ պետական բյուջեի 01.01.03.06 «Գործադիր իշխանության պետական կառավարման հանրապետական և տարածքային կառավարման մարմինների պահպանում (նախարարությունների աշխատակազմերի մասով)» ծրագրով:

	4. Կարգավորման նպատակը և բնույթը

	«Հայաստանի Հանրապետության կառավարության 2008 թվականի հուլիսի 3-ի 
N 692-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման նպատակը ՀՀ ԱԳՆ դիվանագիտական դպրոցի լավագույն շրջանավարտների` նախարարության համակարգում ընդգրկելու հնարավորության ստեղծումն է Հայաստանի Հանրապետության արտաքին գործերի նախարարության աշխատակազմի առավելագույն թվաքանակի 10-ով ավելացման միջոցով:

	5. Նախագծի մշակման գործընթացում ներգրավված ինստիտուտները և անձիք

	Հայաստանի Հանրապետության կառավարության որոշման նախագիծը մշակվել է  Հայաստանի Հանրապետության արտաքին գործերի նախարարության աշխատակազմի իրավաբանական և ֆինանսական վարչությունների  կողմից: 

	6. Իրավական ակտի կիրառման դեպքում ակնկալվող արդյունքը

	«Հայաստանի Հանրապետության կառավարության 2008 թվականի հուլիսի 3-ի 
N 692-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունմամբ հնարավորություն կստեղծվի ՀՀ ԱԳՆ դիվանագիտական դպրոցի լավագույն շրջանավարտների` նախարարության համակարգում ընդգրկելու համար:


